
Errezitaldi bi emango ditu kantautoreak, uztailaren 10ean eta 11n  

Gorka Knörr omenduko dute ARKABIAn, bere lehenengo emanaldiaren 55. urteurrenean   

• ”Iraun” izenburupean, abesti ezagunak interpretatuko dira, baita berriak eta ezezagunak ere, hala nola Gasteiz Martxoak 3, Irailak 27, zentsurak grabatzea debekatu zuena, eta Patxi Zabaleta poeta nafarraren testuak dituen Domuit Vascones kantata

Vitoria-Gasteiz, 2026ko ekainak 22.- Aurten 55 urte dira Gorka Knörrek jendaurrean lehenengo emanaldia egin zuenetik, 1971n, Manuel Iradier Txangolari Elkartearen areto nagusian. Hain zuzen ere, erakunde horrek bultzatzen du orain ARKABIAn, Vital Fundazioaren kulturgune berrian, kantautoreari omenaldia egitea. “Iraun” izenburupean, kantaldi bi egingo dira, uztailaren 10ean eta 11n, 20:00etan. Sarrerak 15 euroren truke eros daitezke gaurtik aurrera, www.arkabia.eus webgunean edo Posta kaleko 13-15eko egoitzan, astelehenetik igandera, 11:00etatik 14:00etara eta 17:00etatik 20:00etara. Astearteetan itxita. 
 
Lehenengo emanaldi hartan, kantu propioez gain, Gorka Knörrek kantu tradizionalak eta Mikel Laboa, Antxon Valverde eta Oskorriren beste batzuk interpretatu zituen. Eduardo González de Mataukok egin zituen aurkezpenak, Knörrek abestu eta gitarra jo zuen, eta Eduardo Moreno Bergaretxe “Pertur” ere aritu zen gitarra jotzen. Bizitzaren gorabeherak direla eta gero bakarka jarraitu zuen musika ibilbidearen hasiera izan zen eta Jesús Obrero euskal kultura taldeak, Gasteizko Guridi Antzokian, Xabier Lete, Lurdes Iriondo eta Benito Lertxundirekin batera antolatutako jaialdi batean finkatu zen ibilbide hori. Handik aurrera hasi baitzen ohikoa izaten Knörr Euskal kantagintza berriko artista ospetsuekin batera egingo ziren emanaldietan.

Omenaldi honetan Gorka Knörren abesti oso ezagunak interpretatuko dira, beste berri eta argitaragabe batzuekin batera, hala nola Gasteiz Martxoak 3, Irailak 27, zentsurak debekatu zuena, eta Domuit Vascones kantata, Patxi Zabaleta poeta nafarraren testu bati buruzkoa. Bereziki hunkigarria izango da, 50. urteurrenean, Gasteizko martxoaren 3ko gertakariei buruzko abestia berreskuratzea. Orain arte magnetofono-grabazio anonimo bat baino ez zen ezagutzen, Gorka Knörrek Lluis Llachekin Donibane Lohizunen 1976ko irailean egindako kantaldira joandako batek egina.

Errezitalaren errepertorioa
ARKABIAn egingo diren errezitaldi bietan, Gorka Knörrek Carles Cases izango du alboan, Goya eta Gaudi sarietarako hainbat aldiz izendatua izan den musikari katalana eta, besteak beste, Lluis Llach kantariaren 14 diskoren moldaketa musikalen egilea,  baita Matthieu Haramboure Iparraldeko musikari eta baxu jotzaile ezaguna eta Aitor Furundarena Beasaingo akordeoi jotzailea ere.

Abestiak: 
· Hasiera. Carles Cases. Bakartasuna (Natxo Knörr / Carles Cases)
· Nere herriak bezala (Bitoriano Gandiaga / Gorka Knörr)
· Kantu ixila (Patric / Gorka Knörr)
· Eskolan (Gorka Knörr)
· Gerra batera goaz (Luis Mari Mujika / Gorka Knörr)
· Ez dugu etsiko (Gorka Knörr)
· Irailak 27 (Gorka Knörr)
· Domuit vascones (Patxi Zabaleta / Gorka Knörr)
· Gasteiz martxoak 3 (Gorka Knörr)
· Arabatik etorri gera (Gorka Knörr)
· Nik badakit (Gorka Knörr)
· Morts pour la patrie (Gorka Knörr)
· Txalaparta (Gorka Knör)
· Agure zaharra (L´Estaca) (Lluis Llach/Xabier Lete/Gorka Knörr)
· Bisak:  Araba eta beste zenbait abesti 

